
MINISTRIA E BUJQËSISË DHE ZHVILLIMIT RURAL

DREJTORIA E PËRGJITHSHME EKONOMIKE DHE E SHËRBIMEVE MBËSHTETËSE
Nr._______ prot.





         Tiranë, më ____ . ____ . 2022
DEKLARATË PËR CILËSINË E SISTEMIT TË KONTROLLIT TË BRENDSHËM TË MBZHR PËR VITIN 2021
Unë i nënshkruari Oltjon Muzaka, në cilësinë e Nëpunësit Autorizues dhe të Koordinatorit të Riskut të MBZHR-së, deklaroj se kam përgjegjësinë për menaxhimin me eficencë, efektivitet dhe ekonomi të burimeve financiare dhe jo financiare të MBZHR-së, si dhe pohoj që sistemi i kontrollit të brendshëm, i ngritur nga Titullari i MBZHR-së, mbështet arritjen e objektivave, politikave dhe qëllimeve të MBZHR-së, në përputhje me përgjegjësitë që më janë caktuar sipas nenit 9, të Ligjit nr. 10296, datë 8.7.2010, “Për Menaxhimin Financiar dhe Kontrollin”, i ndryshuar.
Në cilësinë e Nëpunësit Autorizues deklaroj se është monitoruar sistemi i  kontrollit të brendshëm të MBZHR-së gjatë vitit raportues, nëpërmjet raporteve të Ekipeve të Programeve Buxhetore, duke mbështetur arritjen e objektivave, politikave dhe qëllimeve të MBZHR-së. 

Deklaroj nën përgjegjësinë time se raporti bashkëlidhur kësaj deklarate pasqyron në mënyrë të besueshme efektivitetin e sistemit të kontrollit të brendshëm dhe përfshin plan veprimin  për trajtimin e mangësive të vërejtura në sistem për të garantuar përmirësimin e tij në vazhdimësi. 
Ky raport është raportuar tek znj. Frida Krifca, aktualisht Titullar i MBZHR-së.
OLTJON MUZAKA
________________________
NËPUNËS  AUTORIZUES

I. PËRMBLEDHJE EKZEKUTIVE

Qëllimi i këtij raporti është të sigurojë transparencë lidhur me gjendjen e Kontrollit të Brendshëm Financiar Publik në MBZHR, të rrisë ndërgjegjësimin e drejtuesve të njësisë dhe strukturave vartëse mbi rëndësinë e menaxhimit të shëndoshë financiar dhe të kontrollit; të rrisë përgjegjshmërinë e tyre menaxheriale, të identifikojë dobësitë, zgjidhjet dhe mundësitë e zhvillimit, të përcaktojë drejtimet kryesore në të cilat MBZHR duhet të fokusohet për zhvillimin dhe përmirësimin e mëtejshëm të menaxhimit financiar.
Ky Raport është përgatitur në përputhje me kërkesat e Ligjit nr. 9936, datë 26.6.2008 “Për Menaxhimin e Sistemit Buxhetor në Republikën e Shqipërisë”, dhe nenit 18 të Ligjit nr. 10296, datë 8.7.2010 “Për Menaxhimin Financiar dhe Kontrollin”. Ai jep informacion mbi cilësinë dhe kushtet e Kontrollit të Brendshëm si dhe evidencë mbi gjetjet kryesore mbi MFK–në, në sistemin e Ministrisë së Bujqësisë dhe Zhvillimit Rural.
Rezultatet janë gjeneruar nga informacioni i marrë nga raportet periodike dhe analizat vjetore të punës nga Drejtoritë Teknike  dhe Mbështetëse në Aparatin e MBZHR-së si dhe nga strukturat vartëse, mbi ecurinë e veprimtarisë së tyre, objektivave dhe operacioneve përkatëse, për vitin 2021, Raporteve të Monitorimit katër mujore të Programit Buxhetor Afatmesëm si dhe evidencave financiare të shpenzimeve dhe të ardhurave mujore dhe vjetore. 

Burim tjetër informacioni ka qenë Pyetësori i Vetëvlerësimit për Funksionimin e Sistemeve të Menaxhimit Financiar dhe Kontrollit.

Sipas kuadrit ligjor raporti përmbledh vlerësimet mbi cilësinë dhe kushtet e kontrollit të brendshëm, masat e ndërmarra për përmirësimin e tij si dhe gjetjet përkatëse të auditimit të brendshëm dhe të jashtëm.

Raporti përmbledh deklarimet nga plotësimi i pyetësorit të vetëvlerësimit mbi menaxhimin financiar dhe kontrollin në Ministrinë e Bujqësisë dhe Zhvillimit Rural dhe identifikon fushat ku kontrolli i brendshëm funksionon në mënyrë eficente dhe ato ku ka nevojë për marrje masash për përmirësime.
Në raport paraqiten objektivat e realizuara në këtë drejtim, objektivat që nuk kanë mundur të realizohen dhe arsyet përkatëse, kur kjo është e mundur. Raporti jep informacion të detajuar mbi punën e Drejtorisë së Auditimit të Brendshëm, institucionet e audituara, gjetjet dhe rekomandimet e lëna.

Raporti jep një pamje të përgjithshme mbi gjendjen aktuale të funksionimit të sistemit të kontrollit të brendshëm. 
Raporti paraqet gjithashtu synimet dhe angazhimin maksimal të Ministrisë për korrigjimin dhe përmirësimin e të gjithë elementëve të sistemit të kontrollit të brendshëm, duke evidentuar me vërtetësi pikat e dobëta, duke dhënë rekomandimet dhe hartuar planet e veprimit për të ardhmen.
II. VLERËSIMI I SISTEMIT TË MFK

1. MJEDISI I KONTROLLIT

Krijimi i një mjedisi të përshtatshëm, për nivelet e ndryshme të menaxhimit, ka ndikuar ndjeshëm në rritjen e ndërgjegjësimit dhe kuptimin e saktë të rolit të sistemit të KBFP si mbështetje dhe ndihmë për manaxhimin e sistemit të MBZHR-së në përmbushjen e  objektivave.
Mjedisi i kontrollit është një ndër komponentët më mirë të konceptuar e të organizuar në sistemin e MBZHR-së, pasi shumë prej elementëve të kontrollit janë perceptuar, shtrirë, implementuar në nivel të mirë, duke krijuar një kulturë organizative të tillë, që mbështet arritjen e objektivave dhe qëllimeve të MBZHR-së.

1.1. Objektivat e MBZHR
Deklarata e Misionit të MBZHR-së, rihartuar më 24.09.2021, përcakton qartë rolin, qëllimin dhe objektivat e njësisë. 

Misioni i Ministrisë së Bujqësisë dhe Zhvillimit Rural, është zbatimi i Programit të Qeverisë në fushën e bujqësisë. 
Misioni dhe qëllimet janë shprehur në dokumenta strategjikë si Programi Buxhetor Afatmesëm dhe strategjitë sektoriale, pjesë e të cilëve kanë qenë edhe planet e veprimit përkatës. Të gjithë institucionet në varësi janë pjesë e realizimit të misionit të Ministrisë, objektivave dhe strategjive. Menaxherët e institucionit dhe strukturave të varësisë janë informuar për buxhetin e caktuar për aktivitetin/grupin e aktiviteteve që mbulojnë. 

Sistemi i MBZHR-së realizon objektivat e saj strategjike nëpërmjet shtatë programeve buxhetore të cilët janë: 

· Planifikimi, Menaxhim, Administrim

· Siguria Ushqimore dhe Mbrojtja e Konsumatorit 

· Mbështetja për peshkimin
· Menaxhimi i infrastrukturës së kullimit dhe ujitjes

· Zhvillimi rural duke mbështetur prodhimin bujqësor, blegtoral  

· Këshillimi dhe informacioni bujqësor

· Menaxhimi i qëndrueshëm i tokës bujqësore 
Çdo Program Buxhetor ka miratuar Dokumentin e Deklaratës së Misionit, e cila përcakton qartë objektivat. Ajo u shpërndahet të gjithë punonjësve të drejtorive përkatëse dhe strukturave vartëse, përfshirë në programin respektiv.

Pranë MBZHR-së, për vitin 2021 ka funksionuar Grupi për Menaxhimin Strategjik, i cili ka zhvilluar 6 mbledhje gjatë vitit. Një mbledhje është organizuar në fillim të vitit për analizën e realizimit të objektivave strategjike të vitit të mëparshëm prezantim me Ministrin.  U zhvilluan 2 mbledhje të GMS në fazën e parë, atë strategjike, të PBA-së, 2 mbledhje u organizuan në fazën e dytë teknike të hartimit të PBA-së, dhe 1 mbledhje në muajin shtator 2021 ku u rishikua PBA e fazes teknike duke u pwrditwsuar me programin e ri qeverisws, si dhe ne dhjetor 2021 për fazën finale të PBA 2022-2024 u zhvillua mbledhja e fundit pwr vitin 2021.
      Në funksion të përmbushjes së objektivave dhe qëllimeve strategjike të  Ministrisë për vitin 2021, GMS  ka siguruar marrjen në kohën e duhur të informacioneve që kanë të bëjnë me kryerjen e detyrave të njësisë në raport me gjithë aktivitetet e saj. Është shqyrtuar gjithashtu mjedisi i kontrollit dhe procedurat që duhet të ndiqen lidhur me përmbushjen e objektivave të tyre. 
Në takimet e  GMS-së, trajtohen gjithmonë e më shumë procese dhe procedura që kanë të bëjnë me menaxhimine riskut.
Objektivat strategjike dhe prioritetet e MBZHR-së janë shprehur në Strategjitë Kombëtare dhe sektoriale për programet Buxhetore, në zbatim të të cilave janë miratuar edhe Planet e veprimit.

1.2. Integriteti personal, etika personale dhe profesionale
Titullari i MBZHR-së dhe anëtarët e tjerë të stafit udhëhiqen nga integriteti personal dhe profesional në marrjen e vendimeve dhe në kryerjen e detyrave të tyre. 

Në zbatim të Ligjit nr. 152/2013 “Për Nëpunësin Civil”, (neni 19), i ndryshuar, si dhe të VKM                  nr. 142, datë 12.3.2014 “Për përshkrimin dhe klasifikimin e pozicioneve të punës në institucionet e administratës shtetërore dhe institucionet e pavarura”, i ndryshuar, detyrat e çdo nëpunësi civil, janë përcaktuar qartë në përshkrimet e punës për çdo pozicion pune. 

Rregullorja e Brendshme e MBZHR-së dhe kodi i etikës, përcaktojnë qëllimin dhe detyrat e njësive organizative, për funksionet politike dhe ato të shërbimit civil, marrëdhënien ndërmjet strukturave, çështje të disiplinës në shërbimin civil, si orari i punës, etika etj, komunikimi i shkresave brenda dhe jashtë MBZHR-së, hyrja, trajtimi dhe mbajtja e dokumentacionit, delegimi i kompetencave, si dhe rregulla të tjera të përgjithshme. 
Kodi i Etikës është miratuar sipas Nenit 44 i Rregullores së Brendshme nr. 4276, datë 2.6.2021 "Rregullore për organizimin dhe funksionimin e brendshëm të Ministrisë së Bujqësisë dhe Zhvillimit Rural.  Urdhëri nr.85 datë 17.2.2022 " Për miratimin e rregullores së etikës"
Të gjitha strukturat vartëse të MBZHR-së, e rregullojnë veprimtarinë e tyre organizative në bazë të Rregulloreve të Brendshme të miratuara nga Titullarët e Njësive.

1.3. Struktura organizative

Ministria e Bujqësisë dhe Zhvillimit Rural për vitin 2021 ka funksionuar konform kufirit organik të miratuar me Vendim të Këshillit të Ministrave. Numri i përgjithshëm  i punonjësve deri në fund të  vitit 2021,  ka qenë 2 417.
Në zbatim të VKM nr. 893, datë 17.12.2014 “Për miratimin e rregullave të organizimit dhe funksionimit të brendshëm të institucioneve të administratës shtetërore, si dhe për procedurat e hollësishme për përgatitjen, propozimin, konsultimin dhe miratimin e organizimit të brendshëm”, për vitin 2021 Ministria e Bujqësisë dhe Zhvillimit Rural ka funksionuar në zbatim të strukturës organizative, miratuar me Urdhrin nr. nr. 150, datë 9.11.2020 “Për miratimin e strukturës dhe të organikës të Ministrisë së Bujqësisë dhe Zhvillimit Rural”, si dhe strukturat organizative të njësive vartëse, miratuar me Urdhrat përkatës të Kryeministrit dhe Ministrit.
Strukturat organizative janë në përputhje me misionin dhe objektivat e njësisë që përfaqësojnë.

Struktura e Aparatit të MBZHR-së siguron rregulla të qarta, që përcaktojnë ndarjen e detyrave dhe përgjegjësive, duke përfshirë rregullat për delegimin e tyre, një hierarki të përshtatshme si dhe linja të qarta raportimi. 

Struktura e njësisë është reflektuar edhe në Rregulloren e Brendshme të institucionit si dhe në formë organigrame. Ajo është e publikuar në faqen zyrtare elektronike të MBZHR-së, e disponueshme për të gjithë nëpunësit dhe palë të treta të interesuara.
1.4. Stili i të vepruarit dhe filozofia e menaxhimit

Në lidhje me stilin e menaxhimit, elementi pozitiv përfaqësohet nga praktika e mirë e zhvillimit të takimeve të rregullta të menaxhimit për diskutimin e çështjeve themelore të menaxhimit të njësisë. Titullari i MBZHR-së mbështet kontrollin e brendshëm dhe vendos rregulla dhe procedura të përshtatshme si dhe monitoron zbatimin e tyre. Ai mban  rregullisht takime me drejtuesit e lartë të njësisë si dhe me drejtuesit e njësive të vartësisë, duke krijuar dhe ruajtur kushte të përshtatshme për zhvillimin e MFK dhe auditimit të brendshëm, i cili raporton drejtpërdrejt tek Titullari i njësisë publike mbi gjetjet, rekomandimet si dhe monitorimin e tyre.

Delegimi i detyrave në sistemin e MBZHR-së është përcaktuar në Rregulloren e Brendshme të institucionit, ku përshkruhen edhe kompetencat të cilat mund të delegohen, në veçanti për Nëpunësin Autorizues dhe Zbatues.
1.5. Politikat e burimeve njerëzore

Në Ministrinë e Bujqësisë dhe Zhvillimit Rural, Burimet Njerëzore menaxhohen nga Sektori i Burimeve Njerëzore dhe Arkiv-Protokollit, i vendosur pranë Drejtorisë së Mirëadministrimit të Burimeve Njerëzore, Aseteve dhe Shërbimeve. Ky sektor mbulon çështjet e menaxhimit të Burimeve Njerëzore për aparatin e MBZHR-së, si dhe ofron konsulencë të vazhdueshme pranë institucioneve të varësisë, në strukturat organizative të të cilave nuk ka në përbërje njësi apo specialistë që merren me çështje të burimeve njerëzore. Çështjet kanë të bëjnë me hartimin e strukturave, procedurat e rekrutimit, emërimeve, lirimeve, procedurat disiplinore, administrimin e dosjeve të personelit, popullimin e Regjistrit Qendror të Personelit, përgatitjen e përshkrimeve të punës sipas standardeve të shërbimit civil, vlerësimet e rezultateve në punë, etj.

Sektori i Burimeve Njerëzore mbështet njësinë përgjegjëse për përcaktimin e kërkesave të veçanta që duhet të përmbushin kandidatët të cilët do të rekrutohen në pozicionet vakant të institucionit, duke fuqizuar në këtë mënyrë kapacitetin administrativ, si dhe krijimin e një ekipi pune të besueshëm dhe kompetent.
Sektori i  Burimeve Njerëzore në MBZHR bashkëpunon me Shkollën Shqiptare të Administratës Publike për trajnimin dhe kualifikimin e nëpunësve për të arritur nivelin e pritur në kryerjen e detyrave. Gjatë vitit 2021 janë evidentuar nevojat për trajnim për punonjësit e sistemit të  MBZHR-së dhe është siguruar pjesëmarrja online e nëpunësve në trajnimet e organizuara nga ASPA. 

Sektori i Burimeve Njerëzore siguron një sistem për vlerësimin e performancës, i cili inkurajon zhvillimin profesional të nëpunësve.

Njësia e Burimeve Njerëzore siguron zhvillimin dhe miratimin e politikave, rregullave dhe procedurave të zbatueshme që janë në harmoni me dispozitat ligjore të vlefshme për rekrutimin, emërimin, vlerësimin, trajnimin  dhe motivimin e stafit.
Në rast të shkeljes së detyrimeve nga punonjësit, funksionon një sistem transparent sanksionesh për masat disiplinore, konform legjislacionit të Shërbimit Civil dhe Kodit të Punës.
2. MENAXHIMI I RISKUT

Lidhur me këtë komponent të Kontrollit të Brendshëm, Koordinatori i Riskut, aktualisht është Z. Oltjon Muzaka, me funksion Sekretar i Përgjithshëm në MBZHR.

Krahas vendosjes, përcaktimit të objektivave strategjikë, drejtuesit e lartë të institucionit, janë të vetëdijshëm dhe kanë përcaktuar disa nga risqet e mundshme që mund të burojnë nga shkaqe të parashikuara ose jo, dhe që ndikojnë drejtpërdrejt në arritjen e këtyre objektivave, por kjo nuk do të thotë që nuk mund të trajnohemi dhe me shumë si brenda dhe jashtë në vende të cilat kanë eksperiencë për këtë qëllim.  
Drejtoria e Auditimit të Brendshëm ka disa metoda të vlerësimit të riskut për kontrollin e brendshëm, por këto nuk janë të mjaftueshme për menaxhimin e riskut në tërësi të njësisë.

Mund të theksojmë disa aspekte pozitive në këtë drejtim, si ekzistenca e një praktike të mirë diskutimi mbi risqet e mundshme gjatë procesit të përcaktimit të objektivave. Megjithatë, konstatohet se edhe në rastet kur ka procedura të menaxhimit të riskut, ato fokusohen më tepër në risqet financiare dhe jo në të gjitha llojet e risqeve që mund të paragjykojnë përmbushjen e qëllimeve.
Në procesin e hartimit të PBA, gjatë shqyrtimit të kërkesave buxhetore, në raport me prioritetet e çdo programi buxhetor, identifikohen dhe analizohen risqet e mundshme që ndikojnë drejtpërdrejt në arritjen e  objektivave. Ato diskutohen dhe trajtohen në takimet e GMS mes drejtuesve të programeve buxhetore. Gjithashtu nëpërmjet procesit të monitorimit të zbatimit të buxhetit dhe rishikimit të tij, çdo katër mujor analizohet ecuria e realizimit të produkteve të programeve buxhetore të sistemit të MBZHR-së rrjedhimisht edhe risqet që shoqërojnë ato.

Për të gjitha risqet e evidentuara, nga Nëpunësi Autorizues në takimet e  GMS janë zhvilluar  diskutime mbi veprimet që duhen ndërmarrë si kundërpërgjigje ndaj riskut, duke siguruar monitorim të vazhdueshëm të tij.
Përveç sa më sipër, janë monitoruar në vazhdimësi procedurat dhe veprimtaritë që  lidhen me             mosrespektimin e legjislacionit, apo procedurave standarde në fuqi që rregullojnë aktivitetet buxhetore, financiare, ekonomike dhe kontabël të njësisë. 

Ky proces është realizuar nëpërmjet raportimit direkt të drejtuesve të lartë tek Nëpunësi Autorizues si dhe pranë Ministrit.

Megjithatë theksojmë se ky sistem është në zhvillim të vazhdueshëm në kontekstin e sistemit të Menaxhimit Financiar dhe Kontrollit.
3. AKTIVITETET E KONTROLLIT

MBZHR ka sistemet e kontrollit të brendshëm në të gjitha hallkat, të shkruara dhe të miratuara me Urdhër të Titullarit e të specifikuara në rregulloren e brendshme të saj.
Ekzekutimi dhe regjistrimi i transaksioneve financiare nuk bëhen nga i njëjti person.
Të gjitha angazhimet financiare miratohen në të njëjtën kohë nga NA dhe NZ (sistemi i dy firmave). 

Iniciues i shpenzimit është drejtuesi i programit buxhetor i cili harton kërkesën fillestare dhe ja dorëzon Nëpunësit Autorizues dhe atij Zbatues për ndjekje të mëtejshme.
Siguria e sistemit të IT garantohet nga AKSHI.
Në zbatim të detyrimeve ligjore, Drejtoria e Auditimit të Brendshëm në Ministri ka në strukturë             4 specialistë dhe 1 drejtor, auditon aktivitetin e Aparatit të Ministrisë, si dhe të institucioneve të varësisë.

Në strukturat vartëse të Ministrisë auditimi është organizuar në nivel sektori, me varësi nga Drejtori i Përgjithshëm në AZHBR, AKU dhe në AKVMB.

Varësia e Drejtorisë së Auditimit është nga Titullari i Institucionit (Ministri). Të gjithë punonjësit janë të çertifikuar. Niveli profesional i punonjësve është shumë i mirë.

Për periudhën raportuese programet e auditimit janë përqëndruar tek këto sisteme kryesore :

1. Zbatimi i rekomandimeve të auditimit të mëparshëm, marrja e veprimeve korrigjuese.

2. Sistemi i menaxhimit të detyrimeve të prapambetura

3. Sistemin e Proceseve Organizative

a. Sistemi i Menaxhimit të Burimeve Njerëzore

b. Sistemi i Programimit dhe Zbatimit të Buxhetit

4.  Sistemin e Pagesave

a. Respektimi i strukturave organike të miratuara

b. Respektimi i dispozitave ligjore për pagat e punonjësve

c. Realizimi i fondit të pagave (Plan; Fakt dhe në %)

d. Respektimi i dispozitave ligjore për krijimin dhe përdorimin e fondit të veçantë

5. Sistemin e Prokurimeve dhe Blerjet e vogla

6. Sistemin e Kontabilitetit dhe Raportimit Financiar. Debi – Kreditë

7.    Sisteme të tjera sipas misionit dhe qëllimit të institucionit

8. Objektivat e vendosura dhe realizimi i tyre, menaxhimi i riskut

9. Sistemin e menaxhimit financiar dhe kontrollit

Gjetjet kryesore të rezultuara nga auditimet 2021

Nga veprimtaria audituese, gjetjet e rezultuara sipas sistemeve fushave janë:

Për MBZHR

· Në sistemin e prokurimeve, blerjeve dhe investimeve



· Në sistemin e pagesave




 

· Në sistemin e Administrimit të pronës dhe pasurisë


 

· Në sistemi i shitjes, privatizimit, qiradhënies 

  

· Në sistemet e kreditimit, subvencioneve


  

· Në sisteme të tjera




          

Për AKU

· Në fushën e procedurave të inspektimit në terren;

· Në realizimin e planeve të inspektimit dhe marrjes së mostrave;

· Në proceset e notifikimit të etiketave;

· Në ndjekjen e procedurave për arkëtimin e gjobave të aplikuara;

· Në fushën e prokurimeve publike dhe administrimit të karburantit;

· Në përllogaritje e normave të amortizimit;

· Në fushën e aplikimit të tarifave për shërbimet në PIK;

· Në funksionimin e Komisionit të Ankimimit;

· Në ndjekjen e rasteve Alerte që vijnë nga sistemi RASFF;

· Në monitorimin e realizimit të planeve të inspektimit dhe marrjes së mostrave nga DP;

· Në sistemin për ruajtjen, administrimin e aktiveve, dokumentacionin dhe arkivimin e tij;

· Në fushën e funksionimit të sistemit të kontrollit të brendshëm, në të gjithë elementët e tij;

· Në marrjen dhe dorëzimin e detyrës;

· Në zbatimin e rekomandimeve.

Për AZHBR

· Në Sistemin e proceseve organizative për menaxhimin e fondeve të BE (IPARD). 

· Mosevidentimi në raportin final të EVC, të arsyeve që kanë sjellë shtyrjen e afatit të parashikuar në Manualin e Procedurave të DPAP, për dorëzimin e këtij raporti.
· Raporti 3 (tre) mujor i punës për 2020 për Sektorin e Monitorimit, formati standard E-5.3-2.2 nuk është përpiluar nga Sektori i Monitorimit.
· Mos identifikim i riskut për sistemin e Monitorimit.
· Mungesë trajnimi e koordinatorëve të riskut si pjesë integrale e menaxhimit të riskut.
· Moskoordinim i Manualeve të Procedurave IPARD, me ndryshimet e strukturës së AZHBR-së, e domosdoshme për nevoja raportimi e bashkëpunimi.
· Në auditimin e Sistemit të Menaxhimit të Borxhit, detyrimeve të  prapambetura.
-   Mos funksionimi i softit financiar ALFA për regjistrimin në kohë të dëbitorëve dhe përllogaritjen e penaliteteve eventuale.

· Në auditimin e Zbatimit të Rekomandimeve të dhëna në vitin 2020.
· Nuk është bërë transferimi kontabël i aktiveve të qëndrueshme, konkretisht godina Agropika në bilancin e AZHBR.
· Kontabilizimi i vlerës totale të rikonstruksionit të agropikave tek AZHBR qendër, mos shpërndarje e vlerave kontable sipas agropikave.
· Evidentimi i materjaleve të dëmtuara nga komisioni i inventarizimit pa përcaktuar destinacionin përfundimtar të tyre.      
· Furnizim i pjesshëm me  pajisje dhe disa problematika në infrastrukture te agropikat.
· Mbi faturim i Energjisë elektrike për Agropikën Fier.
· Mungesë trajnimi të specialistëve të punësuar rishtas.
· Pagesa e tarifës postare të dërgimit të dokumentacionit zyrtar në mënyrë private nga specialistët.
· Në Sistemin e funksionimit të Masave për Akuakulturën.
· Në Sistemin e Teknologjisë dhe Informacionit.
· Në Sistemin IPARD II- Thirrja I, II, III.
· Në Sistemin e Pagesave për subvencionet në bujqësi-Skemat Kombëtare.
· Në Sistemin e Kontabilitetit dhe raportimit financiar, Prokurimeve.
Vlerësimi i sistemit të kontrollit të brendshëm

Gjatë auditimeve për periudhën raportuese për të gjithë subjektet e audituara është bërë vlerësimi i sistemit të kontrollit të brendshëm, duke identifikuar fushat dhe sistemet të cilat nuk kanë funksionuar siç duhet, si dhe duke evidentuar problematika dhe njëkohësisht i është bërë e qartë menaxhimit, sistemet apo fushat që duhet të përmirësohen në vijimësi. 

Programet e auditimit kanë në përmbajtjen e tyre si pikë të veçantë edhe vlerësimin e sistemit të kontrollit të brendshëm. 

Subjektet e audituara janë vlerësuar për komponentët kryesorë të funksionimit të kontrollit të brendshëm.

4. INFORMACIONI DHE KOMUNIKIMI

Shkëmbimi i informacionit realizohet mes punonjësve, strukturave të Ministrisë dhe ndërmjet Ministrisë dhe strukturave vartëse të saj. Informacioni shkëmbehet në nivel horizontal dhe vertikal sipas hierarkisë së institucionit. 

Sistemi i komunikimit të brendshëm në MBZHR njihet dhe respektohet në nivel të mirë nga stafi i institucionit. Nëpërmjet Rregullores së Brendshme, Rregullores së Etikës në MBZHR,  dhe përshkrimeve të qarta të punës, punonjësit njohin rolin, përgjegjësitë dhe detyrimet në këtë sistem.

Në zbatim të nenit 19 të Ligjit nr. 9936, datë 26.6.2008 “Për Menaxhimin e Sistemit Buxhetor në Republikën e Shqipërisë”, i ndryshuar dhe nenit 8 dhe 12 të Ligjit nr. 10296, datë 8.7.2010 “Për Menaxhimin Financiar dhe Kontrollin”, i ndryshuar, janë rikonfirmuar apo caktuar Nëpunësi  Autorizues, Nëpunësit Autorizues të nivelit të dytë si dhe Nëpunësit Zbatues të sistemit të MBZHR.
Titullari, Zëvendëstitullarët si dhe Nëpunësi Autorizues sigurojnë informacion periodik nga drejtuesit e programeve si dhe titullarët e njësive vartëse për ecurinë e veprimtarisë, planeve të punës dhe objektivave të vendosura për realizimin e politikave të MBZHR-së. Ato janë periodike: javore, mujore dhe katër mujore.
Në funksion të  menaxhimit me efektivitet të fondeve buxhetore të MBZHR-së, Drejtoria e Buxhetimit dhe Menaxhimit Financiar, kryesisht Sektori i Buxhetit me drejtoritë teknike të aparatit luan një rol të rëndësishëm në ofrimin e informacionit të vazhdueshëm ekonomik, financiar dhe për aspekte të kontrollit të brendshëm për nivelin e lartë manaxherial. 
5. MONITORIMI

Proceset më të rëndësishme janë Hartimi i Buxhetit Afatmesëm, Monitorimi Periodik i Realizimit të Buxhetit si dhe rishikimi i tij gjatë vitit.

Në këtë drejtim punohet për mbledhjen, përpunimin dhe vlerësimin e informacionit që sigurohet nga njësitë vartëse të sistemit të MBZHR-së dhe drejtuesit e Programeve buxhetore. Bazuar në ligjet përkatëse dhe Udhëzimin e ministrit të Financave për procesin e Projekt-Buxhetit Afatmesëm, Sektori i Buxhetit është shumë aktiv në procesin e hartimit, detajimit dhe ndjekjes së fazave të përgatitjes së buxhetit të shtetit për Aparatin dhe njësitë e varësisë, duke konsoliduar dhe analizuar kërkesat buxhetore. Në vijim, punohet për përgatitjen dhe rishikimin e buxhetit duke ndjekur afatet kohore të përcaktuara, si dhe ofrohet ndihmë në koordinimin e përgjegjësive të aktorëve në këto procese.

Njëkohësisht po në bazë vjetore përgatitet bilanci i konsoliduar i MBZHR-së për të gjitha strukturat vartëse. Raporti që gjenerohet prej tij, është burim informacioni për drejtuesit e MBZHR-së.
Sistemi i monitorimit të Buxhetit gjithashtu ofron informacion të gjerë dhe periodik mbi shpenzimet e planifikuara në nivel produkti programi  dhe institucioni. 

Çdo katër mujor Drejtuesit e Programeve paraqesin informacion dhe relacion mbi ecurinë e realizimit të produkteve, masën e realizimit të shpenzimeve, si dhe identifikimin e fushave apo produkteve të cilat nuk janë realizuar në masën e pritshme, duke analizuar dhe shkaqet përkatëse. Informacioni gjenerohet nga njësitë shpenzuese të fondeve buxhetore sipas programeve buxhetore.
Raportet e Monitorimit dërgohen rregullisht pranë Ministrisë së Financave si dhe publikohen në faqen zyrtare elektronike të MBZHR-së.  

Raportet e Monitorimit dërgohen rregullisht pranë Ministrisë së Financave si dhe publikohen në Faqen Zyrtare elektronike të MBZHR-së.  

5.1. Monitorimi i Sistemit dhe Sigurimi i Cilësisë

Struktura audituese ka kryer monitorimin e sistemit dhe sigurimin e cilësisë në të gjitha fazat e kryerjes së auditimit, nga planifikimi, zbatimi deri në raportim. 

Kontrolli është bërë nga drejtori i drejtorisë dhe përgjegjësi i grupit të auditimi, i dokumentuar në format standart të veçantë, të miratuar për drejtorin dhe përgjegjësin e grupit për kontrollin e kryer gjatë të gjitha fazave të angazhimit të auditimit. 

Kontrolli i Projekt Raportit të auditimit është bërë nga drejtori i auditimit, me vlerësimin e zbatimit të programit të auditimit, të sistemeve/fushave të planifikura për auditim, cilësisë së raportimit, evidenës së mjaftueshme që mbështet gjetjet dhe pohimet kryesore të auditimit. 

Në bashkëpunim me grupin e auditimit është vlerësuar përputhshmëria ligjore e  gjetjeve dhe zbulimeve si dhe e Raportit, referuar ndryshimeve të kryera në Manualin e Auditimit të Brendshëm më 10.1.2021.

Në zbatim të Urdhërit të Ministrit të Financave dhe Ekonomisë nr.4, datë 10.1.2020 në kuadër të përmirësimit të bazës rregullative në fushën e auditimit të brendshëm, janë miratuar  “Disa shtesa dhe ndryshime në Manualin e Auditimit të Brendshëm, miratuar me Urdhër nr.100, datë 25.10.2016”, të cilat janë vënë në zbatim që nga muaji janar 2021 nga Drejtoria e Audiimit të Brendshëm në MBZHR.
Grupi i auditimit ka mbajtur Takimin përmbyllës për çdo auditim, ku ka diskutuar me drejtuesin dhe menaxherët kryesorë të subjektit të audituar, drejtorin e auditimit mbi gjetjet/rezultatet dhe rekomandimet sipas Plan Veprimit të Sugjeruar të përcjellë me Projekt Raportin e Auditimit. Observacionet nëse janë paraqitur, janë vlerësuar në Takimin Përmbyllës nga grupi i auditimit, dhe janë reflektuar në Raportit përfundimtar të auditimit, Aneksin Nr.2, pjesë përbërëse e Raporteve të Auditimit. 

Nga subjektet e audituar janë marrë reagime me Formular Feed Back, që janë pjesë e dosjes së auditimit dhe janë mbajtur parasysh për përmirësimin e punës audituese.

Parregullsitë e konstatuara në numur sipas 20 subjekteve, në sistemet/fushat e audituara, janë konstatuar kryesisht në institucionet e varësisë, pasi në Ministri janë audituar 2 drejtori për vitin 2021 dhe 1 subjekt është Komisioneri për të Drejtën e Informimit dhe Mbrojtjen e të Dhënave Personale.

Janë dhënë gjithsej 278 rekomandime për vitin 2021, për përmirësimin e punës dhe ndreqjen e parregullsive.

Të gjitha subjektet e audituara, i janë përgjigjur rekomandimeve të auditimit për korrigjimin e parregullsive, duke dëshmuar se ato kanë qenë të duhurat dhe se kanë ndihmuar në përmirësimin e menaxhimit dhe shtimin e vlerës së subjekteve publike.

Bazuar në Raportin Përfundimtar të auditimit dhe Planin e Veprimit të miratuar nga drejtuesit e subjekteve të audituara, kanë dalë urdhra për të përmirësuar punën në menaxhimin dhe administrimin e fondeve publike,  janë lënë rekomandime dhe janë propozuar e miratuar masa administrative.

5.2. Funksionimi i Komitetit të Auditimit të Brendshëm

Gjatë vitit 2021 ka funksionuar Komiteti i Auditimit të Brendshëm, anëtarët e të cilit janë emëruar me Urdhër të Ministrit të MBZHR-së Nr. 227, Nr. 2637/1 prot, datë 29.3.2019 “Për emërimin e anëtarëve të Komitetit të Auditimit të Brendshëm në MBZHR”, me mandat dy vjeçar me të drejtë riemërimi dhe funksionon edhe për Agjencinë e Zhvillimit Bujqësor dhe Rural dhe Autoritetin Kombëtar të Ushqimit, të cilat kanë sektor auditimi. 

Komiteti i Auditimit të Brendshëm e ka ushtruar veprimtarinë brenda fushës së përgjegjësisë shtetërore të Ministrisë së Bujqësisë dhe Zhvillimit Rural, dhe ka mbuluar veprimtarinë e auditimit të brendshëm të Drejtorisë së Auditimit të Brendshëm dhe në Sektorët e Auditimit të Brenshëm në Agjencinë për Zhvillim Bujqësor dhe Rural dhe Autoritetin Kombëtar të Ushqimit.

Rregullorja për veprimtarinë e komitetit është hartuar në bazë dhe për zbatim të neneve 12 dhe 13 të Ligjit nr.114, datë 22.10.2015 “Për auditimin e brendshëm në sektorin publik”, dhe përcakton normat e përgjithshme që rregullojnë funksionimin e Komitetit të Auditimit të Brendshëm në veprimtarinë e tij si dhe raportet e ndërsjella ndërmjet Komitetit të Auditimit të Brendshëm dhe Drejtorisë së Auditimit të Brendshëm në Ministrinë e Bujqësisë dhe Zhvillimit Rural dhe sektorëve të auditimit në institucionet e varësisë, në Agjencinë për Zhvillim Bujqësor dhe Rural dhe në Autoritetin Kombëtar të Ushqimit.

Ndër të tjera kjo rregullore përcakton:

a) procedurat që duhet të ndiqen për organizimin, administrimin dhe dokumentimin e aktivitetit të Komitetit të Auditimit të Brendshëm;

b) rolet dhe përgjegjësitë e anëtarëve të Komitetit të Auditimit të Brendshëm;

c) autoritetin e Komitetit të Auditimit të Brendshëm për të marrë informacionin e nevojshëm;

d) marrëdhënien me titullarin e njësisë publike dhe njësitë e auditimit të brendshëm.

Komiteti i Auditimit të Brendshëm ka ushtruar përgjegjësitë e tij në fushën e auditimit të brendshëm, duke dhënë këshilla për të siguruar pavarësinë e audituesve të brendshëm, për të përmirësuar kartën e auditimit të brendshëm, për planin strategjik dhe atë vjetor të njësive të auditimit të brendshëm dhe ndryshimet e tij gjatë vitit.

Komiteti ka monitoruar performancën e njësive të auditimit të brendshëm, zbatimin e planit, rezultatet e auditimit, zbatimin e rekomandimeve të dhëna dhe zbatimin e kodit etik nga audituesit e brendshëm. Ai ka diskutuar me titullarin e njësisë publike (Ministrin, Drejtorët e Përgjithshëm të AZHBR dhe AKU) dhe ka dhënë opinionin e tij lidhur me mjaftueshmërinë e burimeve të njësive të auditimit të brendshëm (Drejtorisë së Auditimit të Brendshëm në Ministri, sektorët e auditimit të brendshëm në AZHBR dhe AKU).

Gjatë vitit 2021, nuk ka patur çështje që përbëjnë konflikt interesi dhe mosmarrëveshje midis njësive të auditimit të brendshëm brendshëm dhe subjekteve të audituara, për të cilat do të duhej të jepte opinione Komiteti i Auditimit të Brendshëm.

Komiteti ka hartuar dhe realizuar Programin Vjetor 2021 të punës, për shqyrtimin e raporteve periodike të njësive të auditimit të brendshëm, rekomandimeve të pranuara, raporteve të audituesve të jashtëm, monitorimin e efektivitetit të sistemeve të kontrollit të brendshëm, analizimin e gjetjeve dhe rekomandimeve të auditimit të brendshëm, shkallën e zbatimit të rekomandimeve të dhëna nga njësitë e auditimit të brendshëm në MBZHR, AZHBR dhe AKU, dhënien e mendimit për planin vjetor dhe atë strategjik të njësive të auditimit të brendshëm në MBZHR, AZHBR dhe AKU, para miratimit përkatësisht nga ministri dhe drejtorët e përgjithshëm në AZHBR dhe AKU.
Janë mbajtur katër mbledhje në Ministri dhe institucionet e varësisë, në Agjencinë për Zhvillim Bujqësor dhe Rural dhe në Autoritetin Kombëtar të Ushqimit:

· dy mbledhje nga Komiteti i ngritur me Urdhrin e ministrit të MBZHR-së Nr. 227, nr. 2637/1 prot., datë 29.3.2019 “Për emërimin e anëtarëve të Komitetit të Auditimit të Brendshëm në MBZHR”,

· dy mbledhje nga Komiteti i ngritur me Urdhrin e ministrit të MBZHR-së Nr. 298, nr. 5121/1 prot., datë 8.7.2021 “Për emërimin e anëtarëve të Komitetit të Auditimit të Brendshëm në MBZHR”,

për:

1. Raportin Vjetor të Veprimtarisë së Drejtorisë të Auditimit të Brendshëm në MBZHR për vitin 2020, si edhe të Sektorëve të Auditimit të Brendshëm në AZHBR dhe AKU. 
Me Vendim Nr.2, nr.675 prot, datë 24.1.2021, komiteti ka dhënë opinion pozitiv për përcjelljen e Raportit Vjetor të Veprimtarisë të vitit 2020, për miratim përkatësisht tek Ministri i MBZHR-së Raportin e Drejtorisë së AB në MBZHR, tek DP i AZHBR-së dhe DP i AKU-së, Raportet e Sektorëve të AB të AZHBR-së dhe AKU-së.
2. Miratimin e Raportit të Komitetit të Auditimit të Brendshëm për vitin 2020, me Vendim Nr. 5, nr. 980/2 prot., datë 5.3.2021,  Komiteti shprehet pas  miratimit, Raporti të paraqitet në DP të Harmonizimit për AB në MFE.

3. Zgjedhjen e kryetarit të Komitetit, miratimin e Rregullores të Funksionimit të Komitetit të Auditimit të Brendshëm pas emërimit me Urdhrin e ministrit të MBZHR-së Nr. 298, nr. 5121/1 prot., datë 8.7.2021 “Për emërimin e anëtarëve të Komitetit të Auditimit të Brendshëm në MBZHR”, me Vendim Nr. 2, nr. 6328 prot., datë 13.9.2021.
4.  Miratimin e Planin Strategjik 2022-2024 dhe Vjetor 2022, me Vendim Nr. 3, nr. 6801 prot, datë 5.10.2021, komiteti shprehet dakort për paraqitjen për miratim përkatësisht tek Ministri i MBZHR-së të Planit të Drejtorisë së AB në MBZHR, tek Drejtori i Përgjithshëm i AZHBR-së dhe Drejtori i Përgjithshëm i AKU-së të Planeve të Sektorëve të AB të AZHBR-së dhe AKU-së.

Proces Verbalet e mbledhjeve të Komitetit të Auditimit i bashkëlidhen vendimeve.

III. Gjetjet/rekomandimet e auditit të brendshëm

· Analiza e misioneve të auditimit 
Për vitin 2021 janë kryer gjithsej 18 misione auditimi të sigurisë, të kombinuara: financiare dhe përputhshmërie, 2 kanë qënë me Urdhër të Ministrit, nga 16 të  parashikuara. 

Janë të evaduara 17 materiale (raporte auditimi) dhe ka në proces evadimi 1 auditim. 

Janë kryer auditime në:

· Ministri

Drejtoria e Konceptimit Fizibilitetit të Projekteve/Sektori Projekte IPA dhe donatorëve tjerë. 

Drejtoria e Shërbimeve të Peshkimit dhe Akuakulturës.

· Në Institucionet e varësisë: 

1 Enti Shtetëror i Farërave dhe Fidanëve Tiranë

4 Qëndra të Transferimit të Teknologjisë Bujqësore në Lushnjë, Shkodër, Korçë, F.Krujë

1 Agjenci Rajonale të Ekstensionit Bujqësor Korçë

4 Drejtori Rajonale Shërbimit Veterinar Mbrojtjes Bimëve Tiranë, Elbasan, Vlorë, Shkodër 4 4 Drejtori të Ujitjes dhe Kullimit Korçë, Lezhë, Durrës, Fier

      1 Instituti i Sigurisë Ushqimore dhe Veterinarisë Tiranë 

-     Në Institucionet pa njësi auditimi, me marrveshje midis MBZHR dhe institucionit

      1 Komisioneri për të Drejtën e Informimit dhe Mbrojtjen e të Dhënave Personale.

-     Me kërkesë të Titullarit janë audituar:
      1 Zbatimi i rekomandimeve të auditimit të kaluar.

      1 Drejtoria Rajonale e Shërbimit Veterinar dhe Mbrojtjes së Bimëve Tiranë.

Nga auditimet e kryera kanë rezultuar parregullsi në ndjekjen e procedurave të qiradhënies së tokës bujqësore deri në lidhjen e kontratave, në zbatimin e detyrimeve kontraktore, monitorimin e kontratave, ndryshimin e kushteve të kontratave të lidhura, në procedurat e marrjes në dorëzim të pajisjeve laboratorike, në dokumentacionin e magazinës dhe verifikimin fizik të pajisjeve laboratorike, në zbatimin e ligjshmërisë në inspektimet e kryera, azhornimin e të dhënave në Sistemin Ruda nga Sektori i Shërbimit Veterinar, plotësimin e formularëve nga fermerët, administrimin dhe arkëtimin e kësteve të qirasë dhe kamatvonesat, plotësimin e proces verbalit të inspektimit, kryerjen e shitjeve me komision dhe fletë analizë. 

· Fushat me risk të lartë dhe trajtimi i tyre
Auditimi i detyrimeve të prapambetura 

Nga analiza e treguesve rezulton se është rritur eficenca, performanca dhe cilësia e veprimtarisë audituese në plotësimin e misionit të saj të ngarkuar me ligj, si dhe në përqëndrimin e kohës më të madhe të auditimit, tek fushat me risk të lartë dhe tek trajtimi i tyre.

Për trajtimin e duhur dhe në kohë të risqeve, përmirësimin e situatës dhe vendosjen e sistemeve eficentë të kontrollit të brendshëm, auditimi i brendshëm ka vepruar dhe ndikuar:  

· në dhënien e rekomandimeve për përmirësimin e sistemeve dhe fushave me risk, ndërmarrjen e veprimeve korrigjuese dhe përmirësuese,

· në informimin e titullarit me memo për çdo subjekt të audituar, 

· Në informimin e Komitetit të Auditimit të Brendshëm.

Fushat dhe sistemet të evidentuara me risk, në auditimin e subjekteve, paraqiten:

· Rregullat dhe procedurat që ka vendosur menaxhimi, funksionimi i sistemit të kontrollit të brendshëm.
· Fondet e  prokuruara në ISUV, në Drejtoritë e Ujërave për përmirësimin dhe rehabilitimin e infrastrukturës së ujitjes dhe të kullimit, mbrojtjen e digave dhe rezervuarëve, në Qëndrat e Transferimit të Teknologjisë Bujqësore.
· Shpenzimet për profilaksinë veterinare, shërbimin këshillimor, ujitjen e kullimin, bazat prodhuese, testimin e farërave dhe fidanëve.
· Shpenzimet për ruajtjen dhe mbrojtjen e tokës bujqësore.

· Qiradhënia e Tokave Bujqësore.
· Shpenzime për prodhimin dhe shitjen e vaksinave (ISUV).

Për trajtimin e duhur dhe në kohë të risqeve, përmirësimin e situatës dhe vendosjen e sistemeve efiçentë të kontrollit të brendshëm, auditimi i brendshëm ka vepruar dhe ndikuar:  

· në dhënien e rekomandimeve për përmirësimin e sistemeve dhe fushave me risk, ndërmarrjen e veprime korrigjuese dhe përmirësuese.

· në informimin e titullarit  

Rekomandimet e dhëna  për përmirësimin e sistemeve me risk janë:

· menaxhimi i aktiveve, mbrojtja, mirëmbajtje objekte, dokumentimi/mbajtja e kartelave për aktivet afatgjata që administron Institucioni,  evidentim i kostove të mirëmbajtjes (shp. imediate) kosto rikonstruksion, në 10 institucione të varësisë. 

· azhornimi i regjistrit të aktiveve me informacion dhe për aktivet afatshkurta materiale e monetare, vitin e krijimit, shpenzimet kapitale që rritin vlerën aktivit, personin përgjegjës, kohën e vlerën e akumuluar të shpenzimeve mirëmbajtjes, në 10 institucione të varësisë.

· vlerësimi i gjendjes së aktiveve nga Komisioni i inventarizimit, i cili do ti shërbejë buxhetimit dhe prokurimit të investimeve, mirëmbajtjes së domosdoshme, në 11 institucione të varësisë.

· hartimi i gjurmës specifike të auditimit, si procedura të unifikuara për menaxhimin e aktiveve sipas përgjegjësive; inventarizim fizik; marrje dorëzim; vlerësim/nxjerrjen nga përdorimi; dhe për prokurimin publik, në 11 institucione të varësisë.

· hartimi i rregjistrit të riskut, në zbatim të pikës 2, nenit 11 të Ligjit nr.10296, datë 08.07.2010 “Për Menaxhimin Financiar dhe Kontrollin”, në 14 institucione të varësisë.

· shtesë në burimet njerëzore të kërkohet në MBZHR për të mbuluar të gjitha zonat me veterinerë zyrtarë, në Agjencitë Rajonale të Shërbimit Veterinar.

· strategji e re e pagave si për drejtuesin e institucionit ashtu dhe për punonjësit, pasi është rritur si ngarkesa e punës ashtu dhe presioni për kërkesa gjithnjë e në rritje drejt BE-së, në Agjencitë Rajonale të Shërbimit Veterinar.

· miratim i akteve nënligjore në zbatim të ligjit për materialin mbjellës dhe shumëzues bimor”, akreditim Laborator Qendror të Farërave, në ESHFF Tiranë.

· rishikim kuadri ligjor për ushqimin, shërbimin veterinar, kriteret që duhet të plotësojë një laborator veterinar i autorizuar, pajisje me autorizim nga ministri i Bujqësisë,  miratim me urdhër ministri lista laboratorëve autorizuar veterinarë, të kontrollit në AKU, laboratorët referencës në ISUV, lloji analizave laboratorike veterinare dhe të ushqimit, unifikimin e procedurave, metodave/dokumentacionit të funksionimit të laboratorëve, në ISUV Tiranë.

· Gjetjet kryesore sipas sistemeve
Natyra e rekomandimeve i referohet gjetjeve dhe karakteristikave të njësive të audituara, të cilat janë të detajuara në anekset bashkëlidhur raportit. Gjetjet e auditimit i referohen parregullsive, shkeljeve dhe mangësive në të gjitha fushat e audituara si: auditimin e sistemeve, të përputhshmërisë, auditimin financiar dhe të performancës. 

Janë dhënë gjithsej 248 rekomandime për vitin 2021, për përmirësimin e punës dhe ndreqjen e parregullsive.

Gjetjet kryesore sipas sistemeve janë në:

· Sistemin e Prokurimeve, Blerjeve, Investimeve

36 raste në 14 subjekte.

· Sistemin e Pagesave, shpërblime, trajtime, komisione

31 raste në 13 subjekte.

· Sistemin e Administrimit të pronës


            59 raste në 17 subjekte.

· Sistemin e qiradhënies





  2 raste në   1 subjekt.

· Sistemin e Kreditimit, subvencioneve



  1 rast në 1 subjekt.
· Sisteme të tjera





          119 raste në 18 subjekte.




                         Gjithsej
          248 raste në 18 subjekte

Në vlerësimin e treguesve të gjetjeve duhet patur parasysh se ka gjetje që janë të njëjta në disa subjekte, pra si numur gjetjesh janë më pak por jepen për çdo subjekt, referuar formatit të Pasqyrave të unifikuara nga Drejtoria e Harmonizimit për Auditimin e Brendshëm në MFE.

Gjetjet kryesore janë në:

· Kryerja e procedurave të inventarizimit dhe vlerësimit të aktiveve në njësitë e sektorit publik.

· Administrimi efektiv të vaksinave dhe matrikujve pas shkëputjes së kontratave me operatorët privatë të kontraktuar.

· Miratimi i rregullave në përcaktimin e cmimit të shitjes së prodhimeve bujqësore  me Udhëzim të Përbashkët MFE/MBZHR.

· Ndjekja e detyrimeve kreditore për 5 % garanci punimesh të trashëguara ndër vite.

· Mungesa e regjistrit të riskut, në zbatim të pikës 2, nenit 11 të Ligjit nr.10296, datë 8.7.2010 “Për Menaxhimin Financiar dhe Kontrollin”.

· Përmirësimi i rregullores së brendshme me të gjitha aspektet që parashikon ligji dhe manulai për MFK.

· Plotësimi i vendeve vakante në strukturë dhe miratimin e realizimin planeve vjetore të trajnimit të stafeve.

· Parandalimi, evidentimi, ndjekja dhe raportimi i detyrimeve kreditore të prapambetura dhe të krijuara rishtazi. 

· Përmirësimi i kuadrit ligjor për kriteret, procedurat, mënyrën e adminitsrimit të fondit të programit për bujqësinë zhvillimin rural për rritjen e efektivitetit dhe eficencës së sistemit të subevcionimit nga skemat kombëtare.

· Nxjerrja e akteve ligjore e nënligjore për rastet, kriteret, procedurat e dhënies së vërtetimit nga AREB-et për pajisjen me Kod dhe NIPT të ri ferme brenda familjes apo në persona që kanë lidhje familjare.

· Ndjekja e procedurave të regjistrimit të pasurive në Agjencinë Shtetërore të Kadastratës.

· Zbatimi i plotë të rekomandimeve të auditimeve të mëparshme brenda afateve. 
Nga gjetjet e konstatuara, nuk janë vlerësuar gjetje me dëm ekonomik.

Gjetjet 2021 sipas nivelit të riskut

	Gjithsej
	i ulët
	Mesëm
	Lartë

	248
	69
	115
	64


· Vlerësimi i sistemeve të kontrollit të brendshëm
Për vitin 2020, në të gjitha subjektet e audituara është bërë krahas vlerësimit të sistemeve të  tjera edhe vlerësimi i funksionimit të kontrollit të brendshëm, procedurave të  vendosura për funksionimin e mirë të këtyre sistemeve. 

Vlerësimi i kontrollit të brendshëm është përqëndruar tek procedurat e vendosura dhe të zbatuara për sistemin e menaxhimit të burimeve njerëzore, sistemin e pagesave, procedurat e prokurimit dhe administrimi i procesit të prokurimit, planifikimi i saktë i fondeve buxhetore.

Nga auditimi i funksionimit të sistemi të kontrollit të brendshëm janë konstatuar mangësi në:

· marrjen në dorëzim të investimeve, ruajten dhe menaxhimin e aktiveve, 

· përshkrimin e punës dhe ndjekjen sipas hirarkisë të zbatimit të detyrave për çdo nëpunës. të lëvizjes paralele dhe të ngritjes në detyrë.

· dokumentimin dhe zbatimin e normativave të harxhimit të karburantit.

· pagesën për kolaudimin e punimeve. 

· arkëtimin e masave administrative (gjobave).

· rakordimin e planit të profilaksisë veterinare.

· dokumentimin e aktivitetetve të profilaksisë veterinare etj

Sistemi i kontrollit të brendshëm pranë subjekteve të auditura është vlerësuar në nivel të mesëm, pasi kërkon përmirësim e marrjen e masave në përputhje me  ligjin për menaxhimin financiar dhe kontrollin. 

Drejtoria e Auditimit të Brendshëm gjatë kryerjes së misioneve të auditimeve nuk ka konstatuar dhe vlerësuar parregullsi apo veprime që përbëjnë vepra penale. 

· Rekomandimet e propozuara

Natyra e rekomandimeve i referohet gjetjeve dhe karakteristikave të njësive të audituara, të cilat janë të detajuara në anekset bashkëlidhur raportit. Gjetjet e auditimit i referohen parregullsive, shkeljeve dhe mangësive në të gjitha fushat e audituara si: auditimin e sistemeve, të përputhshmërisë, auditimin financiar dhe të performancës. 

Rekomandimet në:

· Përmirësimin e Sistemeve
69 rekomandime
Në kërkessat për buxhet/investime; në përputhjen e arsimit të punonjësve dhe kërkesat e pozicionit të punës; në diferencimin e pagave ndërmjet strukturës menaxhuese dhe monitoruese; në hartimin dhe miratimin e përshkrimeve të punës; në regjistrimin e treguesve teknik/ekonomik, në mënyrë dinamike; për zbatimin e ligjit për të drejtën e informimit; për plotësimin e dokumentacionit të detyrimeve 5%; plotësimin e stafit të Sektorit të Projekteve IPA me specialist programues; në përmirësimin e sistemit të inspektimeve on-line; në dokumentacionin teknik të veprave të ujitjes dhe kullimit.

· Përmirësimet ligjore

  32 rekomandime
Në miratimin e strukturave nga KM; në saktësimin e marrëdhënieve të punës; në azhornimin e bazës ligjore të funksionimit të Sektorit Teknik Makineri Hidrovor; në diferencimin e pagave ndërmjet strukturës menaxhuese dhe monitoruese; në plotësimin e kuadrit ligjor të peshkimit dhe akuakulturës; në përditësimin e rregulloreve të brendshme të funksionimit dhe regjistrat e evidentimit të aktivitetit Qendrës së Grumbullimit Depurimit të Midhjes Sarandë, ekonomisë së rasatit të peshkut në Zvezdë, Korçë, ekonomisë së rasatit të koranit Lin, Pogradec; në përmirësimin ligjor në mirëadministrimin e porteve, urdhra ministri për mënyrën e menaxhimit të porteve, sipas VKM 347/2019 “Për përcaktimin e kushteve dhe të procedurave të transferimit të menaxhimit të infrastrukturës…”, përcaktim tarifa për administrimin e porteve, mënyrën e administrimit të porteve, kalimin në administrim nga DSHPA, për rritje të ardhura në buxhet, mirëadministrim të tyre.

· Organizative


155 rekomandime
Në hartimin e strategjive, miratimin e planit vjetor të trajnimeve referuar kërkesave për aftësimin e punonjësve; në përcaktimin e mjedisit teknik, menaxhues lidhur me punën konkrete, detyra/përgjegjësi në ushtrimin e funksioneve; vendosjen e treguesve të performancës sipas kërkesave të vendit të punës dhe BE; në saktësimin e vlerës së financimit të punimeve për mirëmbajtje dhe funksionim të infrastrukturës në ujitjes dhe kullim; në evidentimin e saktë të objekteve të parashikuara dhe realizuara për mirëmbajtjen dhe funksionimin e infrastrukturës së ujitjes dhe kullimit, me dokumentacioni financiar midis dy sektorëve; në hartimin e bazës të të dhënave të punimeve dhe investimeve të kryera për periudhën objekt auditimi e në vazhdim; në përmirësimin e sistemit ALERT për informim të shpejtë të rezultatit, me qëllim identifikim të hershëm të potencialit të riskut; ër pastrimin e kanalit të Vivarit për të mundësuar ujë-shkëmbimin mes ujit të kripur dhe të ëmbël që lidh lagunën e Butrintit me detin. DSHPA të përllogarisë nevojat për buxhetin e ndërtimit të molit dhe të rrugës hyrëse në qendër dhe të bashkëpunojë me MBZHR që nëpërmjet projekteve me BE të sigurojë burimin e financimit; etj.

· Arkëtime


11 rekomandime

për detyrimet e rezultuar në mospagesën e taksës vjetore për kontratën nr.4218, datë 3.3.2015, të llogaritur nga grupi i auditimit në shumën 566.000 lekë; për të ardhura mbi 1,000 lekë klienti pas pajisjes me faturën për arkëtim të bëjë derdhjen direkt  në bankë në numrin e llogarisë së Thesarit; në rakordimin me 2 subjektet për detyrimet kreditore 77.400 lekë mbartur 2015-2020 për ngurtësim 5% të investimeve, jashtë afatit të garancisë në kontratë, në evidentimin e arsyeve të moslikuidimit, plan shlyerje për subjektet pa problem, mbyllje/kthim në buxhet për subjekte me problem në zbatim kontrate; në rritjen e të ardhurave në ndikim direkt të rritjes së numrit të punonjësve me kontratë dhe plotësimin e pagës së punonjësve që paguhen nga të ardhurat e institucionit; për detyrimet e pagueshme llogaria 16 “Huamarrje e brendeshme dhe të ngjashme”     3 410 000 lekë në bashkëpunim me Drejtorinë e Buxhetit MBZHR, të sigurohet dokumentacioni, të saktësohet statusi ligjor, ndjekja e hapave ligjorë për mbyllje; në kthimin në buxhetin e Shtetit 30.360 lekë, përfituar më tepër se kontrata nga subjekti “Almedical”, në prokurimin me objekt “Kontrolli i mjeteve matëse”, ndjekjen e arkëtimit të kërkesave debitore për 3 ish punonjës në shumën 727 073  lekë; llogaritje penalitete, njoftim/vendosje afate për arkëtim detyrime për principalin e vitit 2019 në shumën 160,680 lekë, të vitit 2020 në shumën 147,052 lekë në të kundërt të ndiqen hapat për prishjen e kontratave.

· Të tjera


  11 rekomandime

Për rritje buxheti në rrjetin ujitës; funksionimin e rrjetit elektrik te elektropompa; bazën mekanike të amortizuar si mjetet (traktora) ashtu dhe makineritë (makina mbjellëse, mbledhëse bari, motokorrëse); ndërtimin e hangarit për ruajtjen e mjeteve gjatë dimrit dhe për magazinimin e masës së korrur; për vijushmërinë e krijimit të kadastrës së ullirit, pasi deri tani në sistemin GIS ka kaluar vetëm 30% e sipërfaqes në shkallë vendi. Përditësimi i të dhënave të kadastrës të jetë i aksesueshëm dhe të ndihmojë institucionet politikbërëse në ofrimin e skemave mbështetëse, prodhuesit e vajit të ullirit dhe Institutin e Statistikës për përgatitjen e vjetarit statistikor; kalimi/regjistrimi në Agjencinë Shtetërore të Kadastrës të pronave në përdorim AREB dhe paisjen me çertifikatë ISUV; Në preventiv/situacion mujor për pagesën e pagës së punonjësve me kontratë, të dokumentohet puna e planifikuar dhe e realizuar në sasi dhe vlerë nga çdo punonjës me kontratë në Bazën Eksperimentale të Prodhimit.
· Prioritetet për vitin e ardhshëm 

Drejtoria e Auditimit ka specifikuar si një prioritet të saj ndjekjen e zbatimit të rekomandimeve, rritjen e cilësisë së tyre si dhe forcimin e bashkëpunimit me njësitë e audituara, me qëllim që ato të përdoren për ndreqjen e parregullsive e gabimeve, dhe përmirësimin e menaxhimit dhe sistemeve të kontrollit të brendshëm.

Drejtimi ka planifikuar punën për ndjekjen e rekomandimeve të auditimit me pika të veçanta në auditimet e rradhës, për tu siguruar se njësitë kanë ndërmarrë të gjitha masat ose veprimet e duhura për zbatimin e rekomandimeve apo masave korrigjuese e këshillave të auditimit.

Veprimtaria e drejtorisë është përmirësuar dhe standartizuar në proceset e raportimit mbi zbatimin e rekomandimeve nga subjektet e audituara në zbatim të Manualit të auditimit.

Respektimi i këtij standarti në formë e cilësi, si dhe respektimi i afatit të raportimit mbi zbatimin e rekomandimeve të auditimit, mbetet një nga detyrat vjetore e cila është nën monitorim sistematik.

Të gjitha subjektet e audituara, i janë përgjigjur rekomandimeve të auditimit për korrigjimin e parregullsive, duke dëshmuar se ato kanë qënë të duhurat dhe se kanë ndihmuar në përmirësimin e menaxhimit dhe shtimin e vlerës së subjekteve publike.

Duke e vlerësuar të rëndësishëm dhe qëllim final të auditimit zbatimin e rekomandimeve, në vijim do vijojë bashkëpunimin me njësitë e audituara, me qëllim që :

- Rekomandimet të jenë të qarta, të plota, dhe të ndihmojnë subjektin në përmirësimin e punës dhe ndreqjen e parregullsive.

- Rekomandimet të diskutohen dhe pranohen që gjatë fazës së përgatitjes së Projekt raportit të   auditimit, duke rënë dakord për përshfirjen e tyre në Raportin Final të auditimit.

- Të diskutohet dhe bashkëpunohet me subjektet e audituara mbi planin e veprimit paraprak.

- Të respektohet afati ligjor i raportimit të masave të marra nga subjekti i audituar.

- Caktimin e një zyrtari përgjegjës për ndjekjen dhe raportimin e realizimit të tyre.

Rekomandimet e dhëna janë pranuar 100% nga subjektet e audituara. Pranimi i rekomandimeve është konfirmuar nga subjektet e audituara me shkresë zyrtare dhe me plan veprimi ku janë përcaktuar të gjitha rekomandimet e lëna, nivlei i rriskut, personi përgjegjës dhe afati kohor për realizimin e tyre.

Prioritetet kryesore 

1. Kryerja e auditimeve me nivel të lartë profesional, rritja e cilësisë së raportimit, rritja e nivelit profesional duke realizuar qëllimet dhe objektivat vjetore dhe strategjike.
2. Rritja e numrit të zbulimeve për 1 auditues, përmirësimi cilësor i rekomandimeve, rritja e numrit të auditimeve për subjektet me risk të lartë. 
3. Krijimi i dosjeve të përhershme të subjekteve, sipas fushës për: Drejtoritë e Ujitjes dhe Kullimit, Agjencitë Rajonle të Shërbimit Veterinar dhe Mbrojtjes së Bimëve, Agjencitë Rajonle të Ekstensionit Bujqësor, Qendrat e Transferimit të Teknologjisë Bujqësore, etj. 

4. Të përfshihen në prioritet e reja dhe rregullimet e subjekteve nga rajonale në rajone.

5. Përmirësimi i procesit të zbatimit të rekomandimeve, kërkon nga njësitë e audituara, caktimin e një anëtari të stafit të ngarkuar me ndjekjen e procesit në tërësi në lidhje me:
· Sigurimin që sistemi i bashkëpunimit të ndjekjes së rekomandimeve të auditimit është i dokumentuar dhe në mënyrën e duhur.

· Sigurimin se është kthyer përgjigje në kohën e duhur për të gjitha rekomandimet e dhëna.

· Sigurimin për ndërmarjen e të gjitha veprimeve korrigjuese në zbatim të rekomandimeve.

· Zgjidhjen e të gjitha mosmarveshjeve që lidhen me çështjet e auditimit. 
6. Përmirësimi i sistemit të programimit dhe i metodologjisë së vlerësimit të riskut sipas sistemeve/fushave, programeve buxhetore të financuara.

IV. Gjetjet dhe rekomandimet e auditit të jashtëm

MBZHR për vitin 2021 ka qenë objekt auditimi dhe vlerësimi nga Kontrolli i Lartë i Shtetit. Raporti përfundimtar dhe rekomandimet për auditimin Financiar dhe të Përputhshmërisë janë dërguar me shkresën e KLSH-së nr. 528/7, Prot. datë 4.2.2022.
Gjetje nga auditimi i jashtëm:
1. Janë parashikuar veprimtari blegtorale në 2 kontrata, për dhënien e tokës bujqësore me qira të lidhura respektivisht në vitin 2015 dhe 2017, ndonëse në aktin nënligjor VKM nr.460, datë 22.5.2013 “Për përcaktimin e kritereve, rregullave dhe procedurave të dhënies me qira të tokave bujqësore në pronësi të shtetit” i ndryshuar, nuk parashikon veprimtari blegtorale. 

2. Llog.210 “Toka Troje, Teren” paraqitet në kontabilitet në vlerën 0 lekë. Fondi i tokës bujqësore në pronësi të shtetit në përgjegjësi administrimi të MBZHR është 19,033.95 Ha, dhënë me qira sipërfaqja prej 714.35 Ha, është kryer regjistrimit i tyre ne hipotekë, por nuk janë kontabilizuar.
3. Detyrimi i njohur prej sektorit të financës, për ish-punonjës bazuar në vendimet gjyqësore 23,180 mijë lekë në vitin 2019 dhe 13,170 mijë lekë për vitin 2020 nuk është kontabilizuar por planifikohet vetëm në PBA, në kundërshtim me pikën 42 të Udhëzimit nr. 8, datë 9.3.2018 “Për procedurat e përgatitjes, paraqitjes dhe raportimit të pasqyrave financiare vjetore në njësitë e qeverisjes së përgjithshme”.
4. Nuk janë kontabilizuar gjobat/kamatvonesat e përfituesve të tokave prej mos likuidimit të qirase fikse mujore sipas kontratës me MBZHR. Gjeneza e disa gjobave është prej vitit 2013.
5. Pyetësori/shënimet shpjeguese në pasqyrat financiare 2018, 2019 (formati nr.5) ka mangësi në plotësim, përgjigjet respektive “po” ose “jo”, në zbërthimin me analizë të llogarive përkatëse, në kundërshtim me UMF nr.8/2018 “Për procedurat e përgatitjes, paraqitjes dhe raportimit të pasqyrave financiare vjetore në njësitë e qeverisjes së përgjithshme”. 
6. Ka rritje të numrit në plan të punonjësve të aparatit, por ka vakanca 20% në pozicione më shumë në nivel specialist, tregues jo pozitiv për funksionimin me kapacitet të plotë, mund të sjellë performancë të dobët në realizim objektiva, sistemi bujqësor dhe zhvillimi rural sektor me potencialin më të madh të zhvillimit. Nuk ka bashkëpunim institucional me DAP. 
7. Sektori i Ankesave Administrative dhe Gjyqësore, i dërgon Drejtorisë se Buxhetit dhe Menaxhimit financiar vendimet gjyqësore vetëm ku ato janë për likuidim. Nuk informon në vazhdimësi  për të gjitha vendimet gjyqësore, duke penguar:
· Për çështjet që kanë kaluar shkallën e dytë të procesit të apelimit, krijimin e provizioneve me qëllim njohjen e tyre në kontabilitet dhe pasqyrim në pasqyrat financiare vjetore të njësisë, në përputhje me Udhëzimin nr. 8/2018.
· Për vendime të formës së prerë, buxhetimin e saktë dhe të besueshëm, shmangien e detyrimeve të akumuluara, të tarifave përmbarimore si pasojë e mosekzekutimit vullnetar të vendimeve, në përputhje me VKM nr.50, datë 05.02.2014 “Për miratimin e strategjisë për parandalimin dhe shlyerjen e detyrimeve të prapambetura e të planit të veprimit” dhe Udhëzimin nr.1, datë 04.06.2014 “Për mënyrën e ekzekutimit të detyrimeve monetare të njësive të qeverisjes së përgjithshme në llogari të thesarit.”
8. Në disa raste nuk është evidentuar qëllimi i shërbimit, mungon dokumentacioni justifikues pavarësisht se janë kryer me autorizim, deleguar me Urdhwr Ministri nr.570 datë 16.10.2019, me shkresë nr.7975 prot  dhe Urdhri nr.7 datë 07.01.2021.

9. Për vitin 2020 nuk janë finalizuar procedurat e inventarizimit. Janë evidentuar aktive të qëndrueshme, aktive qarkulluese e gjendje inventari jashtë funksioni, janë regjistruar por  nuk ka vendimmarrje për aktivet te cilat janë vlerësuar për tu nxjerr jashtë përdorimit.

10. Nga fondi i disponueshëm i tokave në përgjegjësi administrimi të MBZHR-së, kaluar 617,68 ha nën administrim të AIDA-s për zhvillimin e investimeve strategjike të programuara. Sipërfaqja 19,033.95 ha dhënë me qira 714 ha e 3,484m2, në total 2013-2021 dhënë me qira 2,519 ha e 7,366 m2, regjistruar pranë Agjencisë Shtetërore të Kadastrës kur kanë filluar procedurat e dhënies me qira. Sipërfaqja e lirë e disponueshme për t’u dhënë me qira 15,896 ha e 5, 334 m2 gjendja juridike e pa riregjistruar, duke rritur riskun e tjetërsimit të pronave bujqësore nga palë të treta. Fondi i tokës bujqësore shtetërore disponibël, i dhënë në bazë të VKM-së nr. 45/2014, nuk është shoqëruar me një kopje të listës së inventarit për pasuritë. 
11. Struktura ndihmëse, Sekretariati Teknik i Komisionit Qeveritar të Tokës, nuk  funksionon prej datës 31.12.2019, shkak shfuqizimi i ligjit nr. 9948, datë 7.7.2008 “Për shqyrtimin e vlefshmërisë ligjore të krijimit të titujve të pronësisë mbi tokën”, i ndryshuar. 
12. Sektori i bashkëfinancimit, partneriteteve dhe monitorimit të kontratave,  për monitorimin e kontratave të qirasë të tokës bujqësore, nuk ka kapacitet të plotë me burime njerëzore, vendosja e punonjësve të pakët nga titullari i MBZHR, në të njëjtën kohë për vlerësim toke në terren, përllogaritjen e vlerës së çmimit të qirasë vjetore, hartimin e kontratës së qirasë dhe monitorimin e tyre, nuk ka bërë të mundur të ketw efektivitet të plotë të monitorimit të ecurisë së kontratave të qirasë të tokave bujqësore, në kundërshtim me detyrimin që parashikon VKM nr.373/2018 “Për përcaktimin e kritereve, të rregullave, procedurave dhe kontratës tip për dhënien me qira të tokave bujqësore në pronësi të shtetit” kreu VII, pika 5, ligjin nr. 10296, datë 8.7.2010 “Për menaxhimin financiar dhe kontrollin”, i ndryshuar.
13. Ka mospërputhje vlera e investimit parashikuar në plan biznes, paraqitur në procedurën e dhënies me qira, me vlerën e investimit në kontratën e qirasë, duke rezultuar më e ulët. Ky fakt cwnon procesin e dhënies me qira, gjatë të cilit është pretenduar nga subjekti vlerë më e madhe e investimit, lidhja e kontratave është në kundërshtim me bazën nënligjore të kohës.

14. Në disa kontrata qiraje të lidhura 2013 – 2018, një pjesë e sipërfaqeve të mbivendosura, mbi varreza publike të zonës, mbi ndërtime të paligjshme, në përdorim të një pale tretë, për pasojë subjektet qiramarrëse nuk shfrytëzojnë sipërfaqen e plotë dhe të zhvillojnë plotësisht kontratën. Mungesë e regjistrit të plotë e të saktë të fondit të tokës bujqësore  në administrimi cili duhej hartuar në koordinim midis institucioneve dhe organeve kompetente shtetërore

15. Mbledhjet e GMS të jenë sistematike e periodike në kundërshtim me përcaktimet e ligjit. 

16. Nuk ka program strategjik dhe vjetor të trajnimeve të shpallur nga institucioni. Menaxhimi i riskut nuk është i formalizuar në regjistër i konsoliduar i risqeve për institucionin i miratuar. Nuk është finalizuar hartimi i matricës dhe strategjisë së menaxhimit të riskut, disa prej sistemeve të kontrollit të brendshëm nuk kanë funksionuar në harmoni me njwri- tjetrin.

17. Nuk ka gjurmë të sigurimit të brendshëm të cilësisë, realizuar nga auditues brenda drejtorisë që nuk ka qenë pjesë e grupit të auditit, në kundërshtim me Manualin e Auditit të Brendshëm.

18. Nga 11 procedura dhënie me qira tokë bujqësore, në 2 procedura llogaritja e çmimit fillestar më pak të qirasë pas verifikimit në terren nga grupet e punës ngritur me urdhër titullari MBZHR, duke sjellë 196,776.94 lekë më pak si efekt negativ në Buxhetin e Shtetit.
19. Nuk provohet realizimi i investimit në 3 kontrata, të dhëna me VKM nr.460, datë 22.5.2013 “Për përcaktimin e kritereve, rregullave dhe procedurave të dhënies me qira të tokave bujqësore në pronësi të shtetit” i ndryshuar, qiramarrësit por kanë kryer investime nuk mund t’i mbështesin me dokumente justifikues (fatura/deklarata doganore/situacione punimesh), për jo më pak se 20% e vlerës së parashikuar brenda vitit të 3-të pas lidhjes së kontratës si dhe 70% brenda vitit të 5-të, në kundërshtim me nenin 6 pika 5/b, nenin 7/3 të kontratës. 
20. Likuidim me vonesë i qirasë vjetore, në kundërshtim me nenin 7/1 qiramarrësi paguan kamatëvonesë 0.5% të detyrimit vjetor për çdo ditë vonese, duke filluar nga data e përcaktuar në kontratë. Penaliteti nuk është përllogaritur nga struktura përgjegjëse për monitorimin e kontratave. Kamatëvonesat për mospagimin në kohë të qirasë janw 33,208,072.75 lekë.

21. Shpenzime 2019 për vendime gjyqësore planifikuar 5,000,000 lekë, realizuar 23,180,000 lekë (363% më shumë nga plani). Për vitin 2020 vlera 5,000,000 lekë dhe u realizuan 13,170,000 lekë (163% më shumë nga plani). Për 2019 në 3 praktika, për 2020 në 4 praktika nga 12 likuiduar gjithsej, ekzekutimi i vendimeve gjyqësore kryer nëpërmjet përmbaruesve privat, shpenzuar pagesë përmbarimore 526,672 lekë 2019 dhe 1,138,232 lekë 2020.
22. Ka rritje në kostot e auditimit me vlerën 606,430 lekë, në kundërshtim me udhëzimin nr.30, datë 26.12.2011 dhe ligjin nr.114/2015 “Për Auditin e Brendshëm”.
Rekomandime nga auditi i jashtëm 
1. Përmirësim i VKM nr.373 datë 20.06.2018, në përputhshmëri me kërkesat e ligjit nr.8318 datë 01.04.1998 “Për dhënien me qira të tokës bujqësore e pyjore, të livadheve e kullotave, që janë pasuri shtetërore” i  ndryshuar, me qëllim përcaktimin e drejtë dhe të saktë, të objekteve të kontratave të qiradhënies së tokës bujqësore.

2. Të vlerësohet dhe saktësohet vlera e aktiveve afatgjata jo materiale “Toka troje terren”, në administrim, të kontabilizohet dhe paraqitet në pasqyrat financiare vlera e drejtë pas përfundimit të procesit të vlerësimit nga grupi i punës.
3. Të pasqyrohet dinamika dhe lëvizjet e aktiveve afatgjata materiale, të ndërtohet gjurma e auditimit, duke saktësuar dhe administruar dokumentacionin e nevojshëm, të aplikohet për regjistrimin me planimetri dhe genplane e sipërfaqes tokë truall dhe pas përllogaritjes së vlerave nga ekspertët e fushës, të regjistrohen në kontabilitet dhe pasqyrat financiare.
4. Vendimet gjyqësore të evidentohen në pasqyrat financiare tek zëri detyrime të prapambetura. 
5. Të  saktësohen kamatëvonesat/gjobat e palikuiduara nga kontrata dypalëshe e lidhur. Pas saktësimit të vlerës, sektori i financës të kontabilizojë në debi llog.423 “Personeli, paradhënie, deficite gjoba” dhe të kreditohet llog. 4341 “Operacione me shtetin” (Detyrime).
6. Pyetësori dhe shënimet shpjeguesei  pasqyrave financiare vjetore (formati nr.5), nga Sektori i Financës të paraqiten në përputhje me standardet kontabël kombëtare dhe ky seksion të plotësohet me të dhëna të sakta për elementë të ndryshme të raportimit financiar të njësisë.
7. Të mbahet korrespondencë e vazhdueshme me Departamentin e Administratës Publike që të kryhet rekrutimi i personelit dhe si rrjedhojë minimizimi i vakancave për të arritur një kapacitet sa më të plotë në personelin e Aparatit të MBZHR-së.
8. Sektori i Ankesave Administrative dhe Gjyqësore, të mbajë databazën e ecurisë së proceseve gjyqësore në dispozicion sektorit të financës për qëllime provigjionimi në pasqyra financiare.

9. Nëpunësi autorizues/i deleguar i MBZHR në bashkëpunim me sektorin e financës për çdo udhëtim të verifikohet ligjshmëria para dhënies së autorizimit. Të bashkëlidhen kërkesat e argumentuara nga personi përgjegjës, citohet data, arsyeja e lëvizjeve, ditët e qëndrimit.
10. Të ndiqen hapat bazuar në konkluzionet e grupeve te inventarizimit për vlerësim aktive të propozuara për dalje nga përdorimi, referuar urdhrit të ngritur nga titullari të hartojnë dhe miratojnë procesverbalin për dhënien në përdorim/tjetërsimin/asgjësim të aktiveve të nxjerra jashtë përdorimi, duke përfunduar procesin e inventarizimit si dhe heqjen nga kontabiliteti për aktivet e vlerësuara për tu nxjerrë jashtë përdorimit.
11. Të hartohet regjistwr i plotë i fondit tw tokës bujqësore në administrim duke bashkëpunuar dhe koordinuar me Këshillin e Ministrave, Drejtoritë Rajonale të Administrimit të Tokave në Qarqe, për të saktësuar sipërfaqet e tokave në administrim. Të regjistrohet fondi i tokës bujqësore në administrimin në bashkëpunim me Agjencinë Shtetërore të Kadastrës, duke negociuar mbi kostot e vlerave të regjistrimit, planifikuar në buxhetin vjetor fonde të dedikuara për të finalizuar procesin e regjistrimit të tokave bujqësore.
12. Të vlerësohen me kujdes burimet njerëzore të disponueshme në funksion të detyrave që lidhen me administrimin e tokës bujqësore, nga pikëpamja sasiore (numër punonjësish në raport me kontratat, subjekt monitorimi) dhe nga pikëpamja e ekspertizës, në bashkëpunim me DAP. Për realizimin e procedurës së dhënies me qira të tokës bujqësore, të vendosen në grupet e punës persona, në mënyrë të tillë që i njëjti punonjës të mos jetë përgjegjës në të njëjtën kohë për propozimin, miratimin, zbatimin, dhe kontrollin, sipas kërkesave tw ligjit nr.10296, datë8.07.2010 “Për menaxhimin financiar dhe kontrollin”, i ndryshuar.
13. Të identifikohen kontratat me mospërputhje të vlerës së investimit parashikuar në plan biznes, paraqitur gjatë fazës së procedurës së dhënies me qira, me  vlerën e investimit të paraqitur në kontratën e qirasë, duke mundësuar më pas, dakordësinë për amendim kontrate midis palëve, duke vendosur në kontratë si vlerë investimi vlerën e plan biznesit si dhe të  rivlerësohet afati i kohës për realizimin me sukses të kontratës. 
14. Të dakortësohet për amendim kontratë midis palëve, duke vendosur sipërfaqen e saktë për përdorim, identifikim në terren të kontratave të tjera nëse ka mbivendosje sipërfaqe me aktivitete jo të zhvillimit bujqësor rural, me qëllim realizimin me sukses të kontratës. Mos jepen me qira toka bujqësore, pa realizuar verifikimin e mospasjes së mbivendosjeve.
15. Të hartohet program strategjik e vjetor i trajnimeve, të formalizohet regjistri i konsoliduar i risqeve për institucionin dhe të miratohet.
16. Të sigurohet gjurma e auditit të brendshëm të cilësisë, në mënyrë për të bërë të mundur ndërmarrjen e veprimeve korrigjuese sipas rastit, për MBZHR dhe njësive të varësisë.
17. Të kërkohet në rrugë ligjore vlera 196,776.94 lekë, e cila përbën dëm ekonomik për Buxhetin e Shtetit, për shkak të llogaritjes më pak të vlerës së qirasë. 
18. Të kërkohet në rrugë ligjore duke ndjekur procedurat administrative/shkallët e gjykimit për arkëtim 28,304,528.3 lekë nga mosplotësimi i detyrimit kontraktor, moskryerja e investimeve në kohë, duke krijuar vlera financiare që përfaqësojnë të ardhura të munguara në buxhet.
19. Të kërkohet në rrugë ligjore duke ndjekur procedurat e nevojshme administrative/shkallët e gjykimit për arkëtim 33,208,072.75 lekë të krijuara si pasojë e penaliteteve e moslikuidimit në kohë të qirave vjetore, duke krijuar të ardhura të munguara ndaj buxhetit të shtetit.
20. Shuma e detyrimeve për ekzekutim vendime gjyqësore të formës së prerë, të bëhet pjesë e procesit të programimit buxhetor të vitit të ardhshëm. Ekzekutimi i vendimeve gjyqësore të shlyhen sipas radhës së paraqitjes zyrtare të tyre në vitin paraardhës, grafiku i shlyerjes të bëhet publik nëpërmjet publikimit në faqen on-line të MBZHR, forma të tjera të publikimit, që ju bëhen të ditura publikut, që edhe përmbaruesi t’i përmbahet grafikut të shlyerjes së detyrimit të publikuar, duke shmangur kostot e përmbarimit që rëndojnë buxhetin e shtetit. 
21. Të ngrihet një grup pune, për të evidentuar parregullsitë e konstatuara mbi urdhër shpenzime për vlerën prej 633,930 lekë, e cila është përdorur pa ekonomicitet, efektivitet dhe efiçensë.
V. MASAT E MARA GJATË VITIT PËR PËRMIRËSIMIN E SISTEMIT TË KONTROLLIT TË BRENDSHËM

Në zbatim të Ligjit nr. 10296, datë 8.7.2010 “Për Menaxhimin Financiar dhe Kontrollin”, Nëpunësi Autorizues në bashkëpunim me Nivelin e lartë Menaxherial, po bëjnë përpjekje të vazhdueshme për implementimin e konceptit të “Përgjegjshmërisë menaxheriale” dhe kuptimin e të gjithë komponentëve dhe elementëve të  sistemit të MFK në nivelet dhe strukturat e                 MBZHR-së.

Çështjet që lidhen me Menaxhimin Financiar dhe Kontrollin po diskutohen më shpesh në takimet periodike të GMS, por edhe me drejtuesit dhe menaxherët e  niveleve të  një​sive vartëse.

Zhvillimi i mëtejshëm i mjedisit të kontrollit në MBZHR  po fokusohet  në çështje si delegimi i kompetencave dhe përgjegjësive, procedurat dhe gjurma e auditimit, menaxhimi i riskut dhe monitorimi.

Lidhur me sistemin e MFK dhe AB në MBZHR  konkludojmë se:

· Njohja me konceptet e reja dhe informimi mbi  bazën ligjore të MFK, po rritet gjithmonë e më tepër, duke mos munguar dhe ballafaqimet, diskutimet me ekspertët e huaj të ardhur në institucionin tonë me Ministrinë e Financës dhe Ekonomisë.

· Ekziston një mjedis kontrolli i shëndoshë në një pjesë të mirë të elementeve përbërës të tij. Në përputhje me kuadrin ligjor ekzistues për buxhetin me menaxhimin financiar dhe kontrollin janë hartuar: misioni, strategjitë, objektivat e MBZHR-së. 
· Përgjithësisht organizimi i strukturave rezulton të jetë i përshtatshëm për dimensionet dhe për karakterin e aktivitetit të njësive.

· Janë caktuar dhe rikonfirmuar në të gjitha njësitë vartëse nëpunësit autorizues dhe nëpunësit zbatues.
· Pjesa dominuese e titullarëve të njësive publike dëshmojnë funksionimin e duhur të linjave të raportimit, zhvillimit të takimeve të rregullta të nivelit menaxherial të njësisë për diskutimin e çështjeve thelbësore të  menaxhimit të njësisë.

· Problemet në dokumentimin dhe menaxhimin e të gjitha llojeve të riskut është objektiv i MBZHR-së, por gradualisht po përshtatet metodologjia e parashikuar në Manualin e MFK.

· Kontrolli menaxherial fokusohet kryesisht tek aspektet financiare, më shumë sesa tek monitorimi i objektivave apo eficenca. 
VI. REKOMANDIME TË PËRGJITHSHME PËR PËRMIRËSIMIN E KUADRIT LIGJOR    DHE   NËNLIGJOR    MBI   SISTEMIN    E    KONTROLLIT   TË BRENDSHËM

Duke mbajtur  lidhje dhe komunikim të vazhdueshëm me Ministrinë e Financave dhe Ekonomisë dhe DAP, gjatë vitit 2021, është përmirësuar ndjeshëm funksionimi si dhe rregullimet  ligjore të kryera tashmë, ndërmarrë nga Ministria e Financave dhe Ekonomisë si dhe 4 Ministritë pilot, ku bënte pjesë Ministria jonë, si Manuali i ri për “Menaxhimin Financiar dhe Kontrollin”, apo Udhëzimet nr. 16, datë 27.7.2016 “Për përgjegjësitë dhe detyrat e koordinatorit të menaxhimit financiar dhe koordinatorit të riskut në njësitë publike”.

Për dhënien me qira të tokave bujqësore në pronësi të shtetit
1. MBZHR si Autoriteti qiradhënës, do ti propozojë Këshillit të Ministrave, amendime të Vendimit nr. 373, datë 20.6.2018, të Këshillit të Ministrave, “Për përcaktimin e kritereve, të rregullave, procedurave dhe kontratës TIP për dhënien me qira të tokave bujqësore në pronësi të shtetit”, i cili ka shfuqizuar VKM nr. 460, datë 22.5.2013, në të cilët të reflektohen të gjitha magësitë e theksuara në Raport.

2. Struktura përgjegjëse në MBZHR, për administrimin e tokave bujqësore, do të bëjë shpalljen publike dhe përditësimin e listës së ngastrave ose grup-ngastrave që do të jepen më qira në faqen e tij të internetit. 

Për hartimin e Strategjive konkrete të zhvillimit të tokave që administron MBZHR 

1. Drejtoria e Programeve të Zhvillimit të Bujqësisë, Sigurisë Ushqimore dhe Zhvillimit Rural do të hartojë dhe bëjë publik një plan zhvillimi sektorial bujqësor sipas zonave, duke e bërë transparent procesin e zhvillimit të tyre duke moscënuar parimet e transparencës dhe barazisë për çdo investitor dhe palë të interesuar.

2. Struktura përgjegjëse në MBZHR për administrimin e tokave bujqësore do të kryejë monitorime dhe kontrolle periodike, do të aplikohen penalitete sipas kontratave të lidhura, në rast se në përfundim të vitit të tretë, konstatohet se Qiramarrësi ka realizuar jo më shumë se 20% të investimeve kapitale të parashikuara, do të kërkojë prishjen e kontratës dhe sekuestrimin e garancisë, në rast se, në përfundim të vitit të pestë, konstatohet që Qiramarrësi nuk ka realizuar 70 % të totalit të investimeve kapitale të parashikuar. Vendosja e gjobës do të llogaritet në masën 2 % të vlerës së investimeve kapitale të pakryera, për çdo vit vonesë”.
Duke ju falënderuar për vëmendjen,
                                                                                                OLTJON MUZAKA
______________________________

